
1.
ЖАЛПЫ ЕРЕЖЕЛЕР
1.1. «С.Сейфуллин атындағы Қазақ агротехникалық университетінің даму Қоры» Қоғамдық Қоры (одан әрі аталмыш мәтін бойынша Қор) осы Жарғыда қарастырылған мақсаттар мен міндеттерге қол жеткізу үшін құрылған ерікті коммерциялық емес, қайырымдылық ұйым болып табылады және оның қызметінен пайда келтіру мүмкін емес. Қор заңды тұлға болып табылады және өзінің қызметін Қазақстан Республикасының Азаматтық Кодексіне, Қазақстан Республикасының 16.01.2011 жылғы №142-ІІ «Коммерциялық емес ұйымдар туралы» Заңына және басқа да заңды және нормативті актілерге, сонымен қатар осы Жарғыға сәйкес жүзеге асырады. 

1.2. Қоғамдық Қордың құрылтайшылары 
- Қазақстан Республикасының азаматы Есхожин Джадыгер Зарлыкович, 14.03.1942 жылы туылған, мына мекен-жайда тұрады: Астана қ., Республика даңғылы, 61/1 үй, 8 пәтер, жеке куәлігі №030113758 24.07.2010 жылы ҚР ӘМ-мен берілген. 
- Қазақстан Республикасының азаматы – Ахметов Ержан Советұлы, 28.09.1975 жылы туылған, мына мекен-жайда тұрады: Астана қ., Ә.Молдағұлолва көшесі, 29а үй, 2а жатақхана/308, жеке куәлігі № 008990353 21.02.2001 жылы ҚР ІІМ-мен берілген.

1.3. Қоғамдық Қордың заңды тіркелген мекен-жайы: Қазақстан Республикасы, 010000, Астана қ., Сарыарқа ауданы, Женіс данғылы, 62 үй, 410 дәрісхана. 

1.4.Толық атауы:

- Қазақ тілінде: «С.Сейфуллин атындағы Қазақ агротехникалық университетінің даму Қоры» Қоғамдық Қоры. 

- Орыс тілінде: «С.Сейфуллин атындағы Қазақ агротехникалық университетінің даму Қоры» Қоғамдық Қоры. 

Қысқартылған атауы: 

- Қазақ тілінде: «С.Сейфуллин атындағы Қазақ агротехникалық университетінің даму Қоры» ҚҚ. 

- Орыс тілінде: «С.Сейфуллин атындағы Қазақ агротехникалық университетінің даму Қоры» ҚҚ. 
1.5. Қор құрылтайшылары мен қызметкерлері қор қазынасына түскен табысты өз мүддесі үшін пайдалануға құқылы заңды тұлға болып табылмайды. Қорға түскен табыс тек Қор мақсатында көзделген бағыттарда жұмсалуы тиіс. Қор мүлігі Жарғыда көрсетілген мақсаттарда ғана пайдаланылады. Қор мақсатына негізделген және жалпы қоғамдық пайда үшін жүргізілетін кәсіптік қызметтермен айналысуға  Қор құқылы. Қор жыл сайын мүлікті пайдалану бойынша есеп беріп отыруға міндетті. 

1.6. Қор Жарғыны мемлекеттік тіркеуден өткізген күннен бастап заңды тұлға құқығына ие. Құрылтайшылар алдындағы міндеттемелерге және заңнамаға сәйкес Қордың өз балансы, атауы бар мөрі, бұрыштық мөртабаны, валюталық және өзге де есеп-шоттары болады.  
1.7. Қор экономикалық, техникалық және әлеуметтік даму бағыты бойынша өз стратегиясын белгілейді.

1.8. Қор жылжымалы және жылжымайтын мүлікті иемденуге құқылы және сотта шағымданушы және жауапкер бола алады. 
1.9. Қор Жарғыға сәйкес мүлікті басқаруға және  пайдалануға құқылы. 

1.10. Қор меншігіндегі мүлікке заң бойынша салынған тәркілеу шараларына Қор жауап беруге міндетті. 
1.11. Қор Мемлекет пен Қор құрылтайшылары міндеттемелеріне жауап бермейді. Мемлекет және оның органдары Қор міндеттемелеріне жауап бермейді. 
2.
ҚЫЗМЕТ ТҮРЛЕРІ
2.1. Қоғамдық Қор қызметінің түрлеріне төмендегілер жатады: 
- Материалдық қолдауды қажет ететін тұрмысы төмен отбасылардан шыққан студенттерге, жетім студенттерге, шығармашыл дарынды студенттерге атаулы шәкіртақы тағайындау және олардың оқу үлгеріміне, қоғамдық жұмыстарға, көркемөнерпаздар үйірмесіне, түрлі шығармашылық байқауларға қатысуына, спорттық жетістіктеріне байланысты көмек көрсету арқылы жәрдем ету;

- Экономика дамуының перспективалық бағыттары бойынша жұмыс істейтін және өндіріске ғылыми әзірлемелерді енгізуде көмек көрсететін ЖОО-ның жас ғалымдарына материалдық көмек көрсету, сонымен қатар өндіріске енгізу нәтижесінде аймақтың нақты бір шаруашылықтарының дамуы үшін пайда әкелетін біршама өмірлік маңызы бар ғылыми тақырыптарды қаржыландыру; 

- Астана қаласы мектептерінің арасында пәндік олимпиадалар мен байқаулар өткізуге жәрдем ету және одан әрі университетке түсер кезде емтихан нәтижелеріне байланысты пайыздық есеппен қаржыландыру; 

- ЖОО студенттері арасында мамандықтары бойынша олимпиадалар мен байқаулар өткізуге жәрдем ету;  

- Материалдық қиындықтарды бастан өткеріп жүрген ЖОО-ның ардагерлері мен профессорлық-оқытушылық құрамына көмек көрсету;

- Студенттердің әлеуметтік және білім алу қажеттіліктерін дамыту үшін университет ғимараттары мен жатақханаларында материалды-техникалық базаны нығайтуды дамытуға жәрдем ету;
- Қордың мақсаттарына жауап беретін халықаралық байланыстарды нығайту мен дамытуға, Қордың қызметімен сәйкес қызметтерді атқаратын шетел ұйымдарымен іскери және ғылыми байланыс орнатуға жәрдем ету; 
- Қордың мақсаттарымен байланысты жобаларды енгізу мен жүзеге асыру мақсатында мекемелермен, жеке тұлғалармен және басқа да (отандық және шетелдік) ұйымдармен байланыс орнату;  

- Университет қызметкерлері мен студенттерінің әл-ауқатын арттыруға және әлеуметтік қорғауға бағытталған бағдарламалар мен іс-шаралар жобаларын әзірлеуге және енгізуге қатысу; қайырымдылық іс-шараларына және атаулы гранттардың құрылуына қатысу; 

2.2.
Қор қызметінің мақсаты – С.Сейфуллин атындағы Қазақ агротехникалық университеті студенттерін,  оқытушылары мен түлектерін әлеуметтік-құқықтық қорғау, қаржылық көмек көрсету және әл-ауқатын арттыру.  

3.
ҚОРДЫҢ ҚҰҚЫҚТАРЫ МЕН МІНДЕТТЕРІ 

3.1. Қор төмендегілерге құқылы: 
- осы Жарғыда қарастырылған қызмет түрлеріне сәйкес халықаралық ынтымақтастықты тікелей жүзеге асыру; 

- бекітілген заңнамалық тәртіппен банктерде есеп-шоттар ашу; 

- қаржыны Жарғыда қарастырылған мақсаттардың жүзеге асырылуына қолдану;  

- сотта талапкер және жауап беруші болу; 
- мүлік құқығына және дербес мүліктік емес құқыққа ие болу; 
Қор өзінің қызметін жарғыдағы міндеттерді шешуге бағытталған келісімшарттарды, шарттарды, келісімдерді және басқа да құжаттарға қол қою арқылы жүзеге асыру; 

- Қазақстан Республикасы заңнамаларына қарсы келмейтін өзге де құқықтарды жүзеге асыру. 
Қор Қазақстан Республикасының заңнамаларына сәйкес шара қолдануға болатын өзінің міндеттеріне, өзінің барлық мүліктеріне жауапты болып табылады.  

3.2 Қор міндетті: 
- ҚР заңнамаларын, өзінің қызметіне қатысты жалпыға бірдей нормалар мен ережелерді, сонымен қатар осы жарғыда қарастырылған нормаларды сақтауға; 
- Осы Жарғыны тіркеуден өткізген органға жыл сайын басшы органның

мекен-жайын көрсете отырып, өз қызметін жалғастыруы туралы ақпарат беру; 

- Қоғамдық бірлестікті тіркеуден өткізген органның сұранымы бойынша  басшы органның шешіміне сәйкес құжаттарды ұсыну, сондай-ақ өз іс-əрекеті туралы тоқсандық жəне жылдық есептер беру; 

- Қоғамдық бірлестікті тіркеуден өткізген орган өкілдеріне Қордың Жарғысында қарастырылған мақсаттарға қол жеткізуге жəне заңнаманы сақтауға байланысты қызметімен танысуда жəрдем көрсету. 

4.ҚОҒАМДЫҚ ҚОРДЫ БАСҚАРУ ОРГАНДАРЫНЫҢ ҚҰРЫЛЫМЫ, ҚАЛЫПТАСУ ТӘРТІБІ ЖӘНЕ ҚҰЗЫРЛЫҒЫ 
4.1. Қорды басқару органдарына төмендегілер жатады: 

- жоғары басқару органы  - Қоғамдық Қор Құрылтайшыларының жалпы жиналысы; 

- алқалық басқару органы – Қамқорлық Кеңесі; 

- бақылаушы орган – тәуелсіз Аудитор. 
4.2. Құрылтайшылардың жалпы жиналысы – Қор қызметінің барлық мәселелері бойынша шешім қабылдауға құқылы, жоғары басқару органы. Құрылтайшылардың жалпы жиналысы қажеттілік туындаған жағдайда, бірақ жылына кемінде бір рет шақырылады. Кезектен тыс жиналыс кезек күттірмейтін сұрақтар бойынша Қамқорлық кеңесінің ұсынысымен шақырылады.

Құрылтайшылардың жалпы жиналысы ерекше құзырына төмендегілер жатады: 

- Қор Жарғысын бекіту;

- Қор Жарғысына өзгерістер мен толықтырулар енгізу; 

- Қордың мекемелері, филиалдары және өкілдіктерін құру немесе жұмысын тоқтату туралы шешім шығару және олар туралы Ережелерді бекіту; 

- Қорды басқару органдарының өкілеттілігін қалыптастыру және тоқтату тәртібін, құзыреттілікті, ұйымдастырушылық құрылымды анықтау; 

- Қамқорлық Кеңесінің қабылдаған кез-келген шешіміне вето салу, қажет болғна жағдайда өзіндік шешімді қабылдау; 

- Қор қызметінің негізгі бағыттарын анықтау; 

- Білім беруге және өзге де заңды тұлға қызметіне Қордың қатысуы бойынша шешім қабылдау;   

- Қордың Қамқорлық Кеңесі есебін қарастыру; 

- Қордың қайырымдылық бағдарламасын бекіту, 

- Жаңа ағымдағы жылға аудитор тағайындау; 

- өткен жыл бойынша аудиторлық есепті қарастыру және бекіту; 

- Қордың жарғылық қызметін қамтамасыз етуге, штаттық кестеге және қызметкерлердің лауазымдық табысына жұмсалатын шығындар сметасын бекіту;   

- Қордың Қамқорлық Кеңесі құзыреттілігіне қатысты емес өзге де мәселелер. 

4.3.    Қамқорлық Кеңесі 
4.3.1. Қамқорлық Кеңесі Қордың ағымдағы басшылық қызметін жүзеге асыратын үздіксіз әрекеттегі алқалық басқару органы болып табылады. Қамқорлық Кеңесі жеті (7) адамнан тұрады. Оның ішінде екі адам Қордық тікелей Құрылтайшысы болып тағайындалады. 

4.3.2.
Қамқорлық Кеңесті Қамқорлық Кеңесі тағайындаған Төраға басқарады. 

4.3.3.
Қамқорлық Кеңесі Қордың қызметін ағымдық басқаруды Ұлттық координациялық кеңсе арқылы жүзеге асырады. 

4.3.4. Егер отырысқа ең аз дегенде бес (5) адам қатысса, онда Қамқорлық Кеңесі кворумы құрылды деп табылады. Қордың Қамқорлық Кеңесіне қатысқандардың көбі жақтап дауыс берген жағдайда шешім қабылданды деп есептеледі.  

4.3.5.    Қамқорлық Кеңесі төмендегі қызметтерді атқарады: 

- Қордың қызметі жарғылық мақсаттарға сай жүргізіліп жатқандығына бақылау жасау; 

- Қор құрылтайшыларының жалпы жиналысының шешімді орындауын қамтамасыз ету;

- мақсатты бағдарламаларды бекіту және қаржыландыру көзін анықтау; 

- халықаралық және шетел ұйымдарымен байланыс орнату және қолдау туралы шешім қабылдау; 

- балаларды асырап алу, отбасылы аналарды оқыту, жастарды қамқорлыққа алу және т.б. туралы ұлттық тұжырымдамаларды бекіту; 

- Қордың жыл сайынғы бюджетін бекіту;

- Қордың ішкі ережелері мен ішкі саясатын бекіту; 

- Директор мен тәуелсіз Аудитордың есебін қарастыру;

- функционалдық міндеттерін орындау бойынша Директордың жұмысын бақылау; 

- Қордың жұмысын регламенттейтін ішкі құжаттарды бекіту;

- құрылтайшылардың жалпы жиналысының тікелей құзырына жатпайтын өзге сұрақтарды қарастыру. 

4.3.6. Қамқорлық кеңесі 2 жылдық мерзімге сайланады. Келесі мерзімге қайта сайлануға жіберіледі. Қамқорлық кеңесінің отырыстары кемінде жылына үш реттен өткізіліп отыруы қажет. Қамқорлық кеңесінің шешімдерді қабыладуының өзге шарттары Қордың жалпы ішкі ережесімен анықталады.;

4.3.7. Қамқорлық кеңесінің төрағасы Құрылтайшылардың жалпы жиналысы шешімінің негізінде қызметін жүргізеді;

4.3.8. Қамқорлық кеңесінің төрағасы Қордың Қамқорлық кеңесін құру туралы шешімін қабылдайды;

4.4. Директордың құзырына:

-Қор қызметі бойынша басшылық жасауды жүзеге асыру және Қордың Қамқорлық кеңесінің шешімдерін орындауды қамтамасыз ету;

-Қордың қамқорлық кеңесінің шешімдеріне сәйкес бұйрықтар мен өкімдер шығару;

-Қызметкерлердің жұмысқа қабылдау және жұмыстан шығу барысында еңбек шарттарын құру және бұзу;

-Бекітілген сметаға сәйкес Қор мүлігі мен қаржысын басқару;

-Қордың Қамқорлық кеңесіне жылдық есеп беру;

-сенімхатсыз жеке және заңды тұлғалармен Қор мүддесін қарастыру;

-Қор қызметкерлерінің міндеттерін бөлу, олардың құзырлық шеңберін айқындау, Қор аппаратының басқармасына қызметкерлерді қабылдау және жұмыстан шығару;

-Қордың Қамқорлық кеңесімен жүктелген өзге де міндеттерді атқару, Қор құрылтайшысы мен Қамқорлық кеңесінің құзырынан тыс Қордың қызметіне қатысты мәселелрді шешу. 

4.5. Тәуелсіз аудитор.

4.5.1. Тәуелсіз аудитор Құрылтайшылардың жалпы жиналысымен келісілген түрде Қамқорлық кеңесімен бір жылдық мерзімге тағайындалады;

4.5.2. Тәуелсіз аудитор қордың қаржылық жылы аяқталған соң, үш ай мерзімінде Қордың қаржылық қызметін, қаржылық есептердің  ҚР заңнамаларымен сәйкестігін тексереді.

5. ФИЛИАЛДАРЫ МЕН ӨКІЛДІКТЕРІ ТУРАЛЫ МӘЛІМЕТ.
5.1.Қор Қазақстан Республикасында және шетелде өзінің филиалдары мен өкілдіктерін құра алады. Филиалдар мен өкілдіктер Қор атынан Қордың Қамқорлық кеңесі бекіткен Ережеге сай қызмет етеді. 

5.2. Қор филиалы болып Қор орналасқан жерден тыс орналасқан, Қордың барлық қызметін, оның ішінде өкілдіктердің қызметін не өкілдік қызметінің бір бөлігін орындайтын жеке бөлімше.

5.3. Қор өкілдігі болып Қор орналасқан жерден тыс орналасқан, Қор мүддесін қорғайтын жеке бөлімше.

5.4. Филиал мен өкілдік заңды тұлға болып табылмайды, Қор бекіткен Ереже негізінде қызмет етеді. Филиал мен өкілдік Қор тарапынан мүлікпен жабдықталады, мүлік олардың жеке балансында және Қордық балансында да есептеледі.

Филиалдар мен өкілдіктер Құрылтайшылардың жалпы жиналысы шешімімен құрылады. 
6. ҚОҒАМДЫҚ ҚОР МҮЛКІН ҚАЛЫПТАСТЫРУ КӨЗДЕРІ

6.1. Қордың мүлкін негізгі және айналымдағы қаражат құрайды.

6.2. Қор өз қызметін жүзеге асыру мақсатында жылжымалы және жылжымайтын мүлікке, материалдық және материалдық емес қаражатқа ие болу құқығына ие.

6.3. Қор ҚР заңнамалары мен Қордың мақсатына қарсы келмейтін қаражат пен мүлікке қатысты операцияларды жүзеге асыра алады;

6.4.Қордың мүлкі мен қаражаты төмендегі жағдайларға сәйкес құрылады:

- Қор құрылтайшыларының мүліктік салымдарына сәйкес;

- азаматтар мен өзге де тұлғалардың ерікті қайырымдылық жасау қаражаты мен мүлкінен;

- жеке және заңды тұлғалардың қайырымдылық шаралары мен арнайы ақшалай аударылымдарынан;

- мемлекеттік субсидиялардан; 

- компаниялармен өткізілген қайырымдылық шаралардан түскен қаражат есебінен;

- ҚР заңнамаларына және Қордың мақсатына қарсы келмейтін өзге де шаралар есебінен.

6.5. Қордың мүлкі мен қаражаты Қормен қабылданған қайырымдылық бағдарламаларына сәйкес және басқарушы орындардың шешімімен жұмсалуы қажет.

6.6. Қор қаражаты мен мүлкі Қордың бекітілген мақсаты мен мүдделері үшін жұмсалуы тиіс.

6.7. Қор заңды тұлға ретінде өзге  де заңды тұлғалармен құрылтай құруға құқығы бар. Таза пайда табу мақсатында заңды тұлғалармен бірге жұмыс істеу барысында Қор түскен барлық қаражатты жарғылық қызмет үшін жұмсайды. Жарғымен қарастырылған жағдайда Қор өз меншігінде ғимарат, құрылыс, қондырғы, мүлік немесе өзге де қажетті нысан мен мүлік түрлерін иеленуге құықылы.

6.8. Қор құрылтайшылары Қор мүлігі бойынша  мүліктік құқыққа ие емес. Қор табысы Құрылтайшылардың жеке табысы емес, жарғымен бекітілген мақсаттарды орындау үшін жұмсалатын қажетті табыс  болып табылады. 

7. ЕСЕП, ЕСЕП БЕРУ ЖӘНЕ БАҚЫЛАУ

7.1. Қор өз қызметінің барысы туралы бухгалтерлік, статистикалық есеп жүргізеді және сол бойынша бекітілген тәртіпке сәйкес тиісті мемлекеттік орындарға құжаттарды ұсынып, есеп береді.

7.2. Қордың қаржылық жылы әр күнтізбелік жылдың 1 қаңтарынан басталып, 31 желтоқсанында аяқталады.  

7.3. Қордың Қамқорлық кеңесі бухгалтерлік есеп  жүргізудің қағидалары мен нұсқауларының тұрақты түрде сақталуына кепілдік етуі қажет.  

7.4. Қаржылық жылдың аяғында  Қор құрылтайшыларының жалпы жиналысымен бекітілген тәуелсіз аудитор ҚР заңнамаларына сәйкес аудиторлық тексеріс өткізуі қажет. 

7.5. Аудиторлық есеп аудитормен дайындалып, қол қойылуы қажет. 

8. ІСКЕРЛІК ҚЫЗМЕТ

8.1. Қор өз банктік есебіне ие. Оған Қазақстан Республикасы мен өзге де елдерден түскен жергілікті және шетел табыстары мен салымдары аударылады және олар Қордың бюджет есебінен қажетті құрылымдар, бөлімдер мен жобаларына аударылады.

9. ҚОҒАМДЫҚ ҚОРДЫ ҚАЙТА ҚҰРУ ЖӘНЕ ҚЫЗМЕТІН ТОҚТАТУ ШАРТТАРЫ

9.1.Қордың қызметі Құрылтайшылардың жалпы жиналысының шешіміне сәйкес және ҚР заңнамасымен қарастырылған сот шешімі жағдайында қайта құрылады немесе таратылады. Олар:

- егер Қордың мүлігі оның мақсаттарын жүзеге асыруға жеткіліксіз немесе мүмкін емес деп танылған жағдайда; 

- егер Қор мақсаттары жүзеге асырылмайтын және ол мақсаттарды қайта қарастыруға болмайды деп танылған жағдайда;

- Жарғымен қарасытырылған мақсаттарды орындаудан бас тартқан жағдайда. 

9.2.Қордың таратылуы Құрылтайшылардың жалпы жиналысымен қабылданған тарату комиссиясымен жүзеге асырылады. Тарату комиссиясы тарату тәртібі мен мерзімін белгілейді.  

9.3. Тарату комиссиясы тарату балансын құрып, Қорды тарату аясында қажетті жұмыстарды атқаруы тиіс. 

9.4. Қорды тарату барысында  Қор басшылығымен құрылған өзге де ұйымдар өз қызметін тоқтатады және тарату комиссиясымен қайта құру шешімі қабылданса, ұйымдардың қызметі қайта жүзеге асырылады.

9.5. Қор заңды тұлғалардың біртұтас мемлекеттік реестіріне тіркелген сәттен бастап «таратылды» деп танылады. 

9.6. Қор қызметі бойынша жүргізілген құжаттар Қордың таратылуы барысында ҚР заңнамаларына сәйкес сақталады.

10. ҚОҒАМДЫҚ ҚОР ТАРАТЫЛҒАН ЖАҒДАЙДА МҮЛКІН ПАЙДАЛАНУ ТӘРТІБІ.
10.1 Қордың таратылуы барысында Қордың барлық мүлігі Қордың таратылуымен айналысатын ұйымға беріледі. 

11. ҚОҒАМДЫҚ ҚОРДЫҢ ҚҰРЫЛТАЙ ҚҰЖАТТАРЫНА ӨЗГЕРІСТЕР МЕН ТОЛЫҚТЫРУЛАР ЕНГІЗУ ТӘРТІБІ 
11.1 Қарастырылмаған өзге сұрақтар ҚР заңнамасына сәйкес шешіледі.

11.2. Осы Жарғыға енгізілген барлық өзгертулер мен толықтырулар Құрылтайшылардың жалпы жиналысымен бекітіліп, жазбаша түрде ұсынылуы қажет. 
Қоғамдық Қор Құрылтайшысы ____________________________________________

__________________________________________________________________________

__________________________________________________________________________
Қоғамдық Қор Құрылтайшысы ____________________________________________

__________________________________________________________________________

__________________________________________________________________________
